
 Alhamdulillah Buletin Galeri Seni Merbok kembali dengan Edisi 

Khas 2019 bagi bulan Julai hingga Disember 2019. Galeri telah menerima 

kunjungan dari pihak Istana rentetan program Pameran Seni & Budaya 

2019. Fakulti Seni Lukis Seni Reka, UiTM Cawangan Kedah juga rancak 

dengan program-program seperti pertandingan melukis,mendapat 

anugerah bagi pertandingan bertaraf antarabangsa, aktiviti penjanaan 

fakulti serta pelbagai lagi acara yang menaikkan nama fakulti. 

Diharapkan agar kejayaan dapat diteruskan di masa akan datang dan 

smoga bahan penerbitan ini mampu dimanfaatkan oleh seluruh warga 

kampus UiTM Cawangan Kedah.   

Bengkel Asas Lukisan Pembinaan 3 Dimensi :

Oleh  Norarifah Ali & Ahmad Fazlan Ahmad Zamri

Perisian AutoCAD

Pada 2 penggal semester yang lalu, telah berlangsung Pameran Seni & Budaya 
anjuran Fakulti Seni Lukis & Seni Reka, UiTM Cawangan Kedah.  Antara pengisian 
aktiviti di dalam pameran ini adalah melibatkan kunjungan dan lawatan dari pihak 
Sekolah Menengah Kebangsaan Gurun, Kedah. 

Kunjungan dan sesi lawatan sambil belajar ini 
telah diadakan pada hari Isnin, 11 Mac 2019 
melibatkan seramai 38 orang pelajar dan 2 orang 
guru pengiring.  Objektif sesi lawatan ini adalah untuk 
memberikan pendedahan dan latihan jangka masa 
pendek selama 3 jam kepada pelajar SMK Gurun 
untuk asas lukisan pembinaan 3 dimensi.  Pelajar-
pelajar diajar cara-cara membina asas produk 
iaitu permainan lego yang menggunakan perisian 
AutoCAD.  Penglibatan pelajar-pelajar 
amatlah memberangsangkan dan pelajar amat 
bersemangat dalam proses pembinaan 3D yang 
dikendalikan  oleh Puan  Norarifah Ali  dan turut 
dibantu oleh En Ahmad Fazlan Ahmad Zamri dan 
Mohd Hamidi Adha Mohd Amin yang merupakan 
tenaga pengajar di Fakulti Seni Lukis & Seni Reka, 
UiTM Cawangan Kedah.  

Menurut salah seorang guru pengiring SMK 
Gurun, program ini boleh dilanjutkan untuk 
peringkat yang lebih mencabar dan 
memperuntukan masa yang lebih lama untuk 
pelajar lebih memahami dan mengusai lukisan 
pembinaan 3 dimensi ini.




